
Ársskýrsla FFGÍR 2004-2005

Starf og skipulag FFGÍR

FFGÍR eru regnhlífarsamtök foreldrafélaga og foreldraráða grunnskólanna í Reykjanesbæ. Í stjórn sitja formenn og varaformenn foreldrafélaga, og formenn foreldraráða í fjórum grunnskólum Reykjanesbæjar, Heiðarskóla, Holtaskóla, Myllubakkaskóla og Njarðvíkurskóla, auk formanns FFGÍR, alls 13 manns. Auk þeirra hefur verkefnastjóri FFGÍR setið stjórnarfundi.

FFGÍR er vettvangur þar sem foreldrafélögin og ráðin setja fram stefnumið sín og vinna saman að ýmsum málum. FFGÍR er því málsvari foreldra grunnskólabarna í bæjarfélaginu og gefur umsagnir um ýmis málefni sem þá varðar. Höfuðmarkmið FFGÍR eru að efla samstarf foreldra, efla samstarf heimila og skóla, og vera málsvari foreldra í Reykjanesbæ. Öll verkefni FFGÍR eru forvarnarverkefni. Stjórn FFGÍR skipar fulltrúa foreldra í fræðsluráð Reykjanesbæjar. Hefur sá aðili fram að þessu verið stjórnarmaðurinn, og núverandi formaður FFGÍR, Sóley Birgisdóttir.


Fyrir tilstuðlan styrks úr Manngildissjóði sl. ár gat félagið ráðið starfsmann til að framkvæma hin ýmsu verkefni, Ingibjörgu Ólafsdóttur, sem gegndi hlutastarfi sem verkefnastjóri FFGÍR frá september 2004-maí 2005. Hún hafði vinnuaðstöðu í Kjarna sem hefur verið ómetanlegt fyrir starfsemina. FFGÍR fagnar einstaklega góðu samstarfi við Reykjanesbæ og ýmsar stofnanir bæjarins, einkum Fræðsluskrifstofu, Menningar-, íþrótta og tómstundaráð, Fjölskyldu og félagsþjónustuna, Lögregluna í Keflavík, skólastjóra og kennara í grunnskólum bæjarins o.fl. 

Stjórn FFGÍR hefur fundað 12 sinnum á þessu skólaári, en reglulegir fundir hafa verið síðasta mánudag í hverjum mánuði, auk þess sem þurfa þykir hverju sinni. 

Verkefni FFGÍR á árinu 2004-2005

· Umferðarátak-Að frumkvæði FFGÍR var á síðasta starfsári myndaður starfshópur um öryggismál barna í umferðinni. Hópurinn lauk störfum í byrjun þessa skólaás og skilaði inn skýrslu sinni til Fræðsluskrifstofu 23.ágúst 2004. Þann sama dag var boðað til umferðarátaks, með borðum á ljósastaurum, merkingum á strætó og auglýsingum og umfjöllun víða. Hraðatakmörk í kringum skólana voru færð niður í 30 km/klst. Samt sem áður eru í þeirri skýrslu margar gagnlegar ábendingar og tillögur sem ekki hefur verið fylgt eftir, eða verið tekin afstaða til af hálfu bæjaryfirvalda. T.d. að kynna skýrsluna fyrir leik og grunnskólum, og að sett verði á laggirnar e.k. umferðarteymi sem tekur á móti ábendingum frá almenningi um það sem betur megi fara í öryggismálum í umferðinni, sem og framkvæmdir vegna ýmissa öryggismála við skóla sem nefndin mælti með.  

· Útivistarreglur á Ljósanótt-Í kjölfar beiðni verkefnastjóra Ljósanætur  um samstarf við FFGÍR, var umræða innan FFGÍR um þörf á vakningu meðal foreldra um að virða útivistartíma. Stjórnarmaður FFGÍR, Dagný Gísladóttir, stóð fyrir því að búin voru til barmmerki sem dreift var ókeypis á Ljósanótt, þar sem foreldrar voru hvattir til að fylgja eftir útivistartímum. Einnig benti fulltrúi hvers skóla í stjórn FFGÍR skólayfirvöldum og kennurum á áhyggjur foreldra vegna Ljósanætur, og hvöttu til að búin yrðu til verkefni til að undirbúa börn og unglinga undir t.d. að týnast í mannfjölda o.þ.h.
· Samvinna við lögreglu-Lögreglan í Keflavík átti frumkvæði að samstarfi við foreldrafélög grunnskólanna í forvarnarmálum. Lögreglumenn í hverju skólahverfi hafa farið einu sinni í viku á virkum degi í sameiginlegt eftirlit um sitt hverfi, ásamt foreldri úr því hverfi sem foreldrafélagið hefur haft milligöngu um að fá til verksins. Eftirlitið er framkvæmt á löreglubifreiðum og fylgst er með ungmennum, þau tekin tali, og samkomustaðir þeirra skráðir. Forvarnarfulltrúi Lögreglunnar í Keflavík kynnti þetta verkefni fyrir foreldrum á aðalfundum foreldrafélaganna. Foreldrafélögin hafa haft milligöngu um að safna fólki á lista sem sýndi áhuga fyrir að taka þátt í þessu eftirliti, og koma þeim upplýsingum til lögreglu.

Ávinningurinn af því samstarfi er margvíslegur.

· Aukin samstaða og samskipti milli foreldra og lögreglu.
· Foreldrar fá tækifæri til að kynna lögreglumönnum þau atriði sem þeir telja vera vandamál í hverfinu.

· Lögreglumenn kynnast sínu skólasvæði betur.

· Þetta er þáttur í að fylgja eftir forvarnarstefnu lögreglunnar, sem er aukin áhersla á samstarf við foreldrafélög, einkum í þeim tilgangi að framfylgja settum útivistarreglum, sem og aukin fíkniefnafræðsla fyrir foreldra.

· Ráðstefnur og námskeið
· Þann 17.-19. sept. fór formaður FFGÍR til Finnlands á ráðstefnu Samtaka heimila og skóla á Norðurlöndunum um lífsstíl og heilsu.

· Í lok nóvember fór formaður FFGÍR í boði Reykjanesbæjar, til Danmerkur á ráðstefnu sem bar yfirskriftina: ”Foreldrar sem auðlind í skólastarfi.” 

· FFGÍR var í samstarfi við Fjölskyldu og félagsþjónustu Reykjanesbæjar um að skapa aðstöðu til að halda námskeiðið ”Öflugt sjálfstraust” fyrir foreldra 1.bekkinga grunnskóla, en námskeiðið féll niður vegna ónægrar þátttöku foreldra.

· Ráðstefna um drengjamenningu, karlmennsku og stráka í grunnskóla var haldin í Garðabæ þann 24. feb. sl.og styrkti FFGÍR fjóra aðila úr hópi foreldra til að sækja ráðstefnuna. 

· Störf FFGÍR í verkfalli grunnskólakennara
Sjö vikna verkfall grunnskólakennara á hausti 2004 hafði talsverð áhrif á starfsemi FFGÍR fram til áramóta. 

· Verkfallið gerði það að verkum að starfsemi flestra foreldrafélaga og ráða innan skólanna varð lítil sem engin þennan tíma, þar sem erfitt var að ná til foreldra og mikil óvissa ríkti um framhald skólaársins, og því áætlanagerð um starf foreldrafélaganna og ráðanna mjög erfið. 

· Flestir aðalfundir foreldrafélaganna frestuðust og stjórnir þeirra því ekki endurnýjaðar fyrr en seinna en venjulega. Illa gekk að virkja bekkjarfulltrúa innan skólanna þar sem í mörgum tilfellum hafði ekki farið fram námsefniskynning innan skólanna fyrir verkfall, en sá vettvangur er yfirleitt notaður til að afla bekkjarfulltrúa.

· FFGÍR, fyrir hönd foreldra, tók ekki beina afstöðu með öðrum hvorum deiluaðila, en lagði sitt af mörkum til að þrýsta á málsaðila um úrlausn kjaradeilunnar, t.d. með greinaskrifum í staðarblöð, bréfum til bæjarstjórnar og kennararfélaga grunnskóla Reykjanesbæjar, þátttöku í mótmælum á Austurstræti og auglýsingu ásamt fleiri fulltrúum foreldra og nemenda, í Ríkisútvarpinu. Í öllum tilvikum var skorað á málsaðila að komast að samkomulagi sem allra fyrst, og að hagsmunir barnanna yrðu hafðir í fyrirrúmi. 

· Eftir úrlausn verkfalls í nóvember, var haft samráð við FFGÍR um hver viðbrögð foreldrafélaga og ráða væru við ýmsum mögulegum úrræðum til að koma til móts við vinnutap nemenda. Áherslur foreldra voru almennt þær að ekki væri vilji fyrir stórauknu álagi á nemendur þann tíma sem eftir væri, og áhersla væri á stöðugleika í námi, sættir milli allra aðila og frið um skólastarf. Kom FFGÍR þeim áherslum foreldra á framfæri til Fræðsluráðs.
· Fyrirlestrar og fræðslufundir FFGÍR

· Hvernig líður unglingum í Reykjanesbæ?

Þann 17. febrúar sl.bauð FFGÍR til opins fundar sem haldinn var í Myllubakkaskóla með yfirskriftinni: ”Hvernig líður unglingum í Reykjanesbæ” þar sem m.a. var greint var frá niðurstöðum rannsóknarinnar ”Hagir og líðan ungs fólks í Reykjanesbæ” sem gerð hefur verið reglulega meðal nemenda í 9. og 10.bekk grunnskóla um land allt. Til máls tóku: Bryndís Björk Ásgeirsdóttir, félagsfræðingur frá Rannsókn & Greiningu, Eiríkur Hermannsson, fræðslustjóri Reykjanesbæjar, Elín Jakobsdóttir, deildarstjóri í skólahjúkrun og fulltrúar úr hópi unglinga í Reykjanesbæ koma með innlegg og tóku þátt í umræðum. Alls mættu um 40 manns, úr hópi foreldra, skólastarfsfólks og annara áhugasamra.
· Að rata betur um Netheima, fræðsla fyrir foreldra!

Þann 7.apríl sl. bauð FFGÍR foreldrum upp á opið fræðslukvöld fyrir foreldra um tölvunotkun barna og ungmenna í 88-húsinu, í samstarfi við Hafþór Barða Birgisson forstöðumann 88-hússins og Fjörheima.  Hafþór hafði haldið fræðslufyrirlestra fyrir grunnskólanemendur í 8.og 9.bekk í öllum skólum bæjarins um öryggi og siðferði á Netinu og notkun nýrra miðla. Auk Hafþórs sem frummælenda, tóku til máls Guðmundur Brói Sigurðsson, kennari í upplýsinga-og tæknimennt og Anna Margrét Sigurðardóttir, verkefnastjóri SAFT verkefnis frá Heimili og skóla. SAFT=samfélag, fjölskylda og tækni. 

Markmið fræðslunnar er að gera foreldra hæfari til að fræða og leiðbeina börnum sínum um Netið og nýja miðla, einkum í ljósi þess að rannsóknir sýna að 100 % íslenskra barna á aldrinum 9 til 16 ára hafa notað tölvur. Meira en helmingur þeirra segist hafa getað vafrað á Netinu án vitundar foreldra og 66% foreldra telja að þeir þurfi frekari upplýsingar um öryggi á Netinu. FFGÍR vildi því mæta þessari þörf og bjóða upp á fræðslu. Um 20 foreldrar tóku þátt. 
· Samræmd próf í núverandi mynd!

Þann 3.maí sl. bauð FFGÍR á opið umræðukvöld um samræmd próf. Var það haldið í Holtaskóla og frummælendur voru Jóhannes Þór Skúlason, frá Félagi Grunnskólakennara og Jóhann Geirdal aðstoðarskólastjóri Holtaskóla. 

Í feb. sl. sendi Félag Grunnskólakennara frá sér harðorða ályktun um samræmd próf, um að leggja bæri þau niður í núverandi mynd. Jóhannes fór yfir þá yfirlýsingu og útskýrði hvaða forsendur lægju þar að baki. 
Jóhann Geirdal birti skýrslu sína sem fjallaði um samanburð sem hann gerði á framkvæmd og útkomu samræmdra prófa frá sl. vori, og útskýrði hvernig samanburður á milli skóla er oft á tíðum villandi þar sem mjög mismunandi er hversu margir nemendur taka prófin, og niðurstöður prófa segja lítið um gæði skólastarfs að öðru leyti. 
Markmið fundarins var að stuðla að opinni og upplýstri umræðu meðal foreldra og skólastarfsfólks um gildi, framkvæmd og útkomu samræmdra prófa í 4., 7. og 10.bekk. Um 30 manns tóku þátt og mjög fjörlegar umræður sköpuðust meðal þátttakenda.
· Fyrirspurnir og áskoranir frá FFGÍR
· FFGÍR spurði Fræðsluráð skriflega í sept. 2004 hvað gert yrði til að sinna skólaskyldu barna þegar verkfalli lyki, hvort hægt yrði að sinna lagaskyldu um 170 skóladaga. Foreldrar hefðu áhuga á að vita hvort slík áætlun væri fyrir hendi og þá hvernig hún væri.
· FFGÍR sendi fyrirspurn til bæjarráðs í okt. sl. þar sem þrýst var á um flutning Fjörheima til 88 hússins, líkt og stefnt hefur verið að frá árinu 2003. 

· FFGÍR sendi fyrirspurn til Fræðsluskrifstofu í apríl sl. þar sem beðið var um nánari upplýsingar vegna hugsanlegra breytinga á rekstri skólamötuneyta í grunnskólum bæjarins, þar sem í stað rekinna mötuneyta innan skólanna hefur verið lagt til að farið yrði í útboð og maturinn keyptur annars staðar frá.

· Í maí sendi FFGÍR ítrekun til Fræðsluráðs um að heiðurslistar í ár verði unnir á faglegri nótum en á sl. ár. Einkum að sérstakt tillit verði tekið til þeirra nemenda sem hafa bætt sig og eru að leggja sig verulega fram, þrátt fyrir að vera ekki meðal hæstu nemenda í viðkomandi grein.
· Innri strúktúr FFGÍR

Í því markmiði að styrkja og styðja við innra starf samtakanna, koma þeim í öruggari og markvissari farveg en áður, og m.a. auka líkur á að starfið leggist ekki niður þó nýtt fólk komi í stað þeirra sem starfað hafa lengi með FFGÍR, var gert eftirfarandi: 
· Lög FFGÍR voru samin, og endanleg útgáfa laganna samþykkt í apríl sl. 

· FFGÍR hafði áður sótt um formlega kennitölu til Ríkisskattstjóra, en fengið höfnun. Að þessu sinni, einkum vegna tilkomu samþykktra laga félagsins, hefur félagið fengið kennitöluna: 460505-1270

· Upplýsingamiðlun og kynningarmál FFGÍR
· Slagorð í VF
Með góðu samstarfi við Víkurfréttir birtu þeir endurgjaldslaust átta sinnum, ýmis hvatningarorð FFGÍR til foreldra, ásamt lógói samtakanna.

· Heimasíða
Í undirbúningi er endurhönnun heimasíðu FFGÍR, með möguleikum á auknum gagnvirkum samskiptum, sem gerir stjórn og starfsfólki betur kleift að vinna efni sjálf inn á síðuna. Áður var það fyrirkomulag að nær allar breytingar og uppfærslur á heimasíðu urðu að fara í gegnum annan aðila. Verið er að leggja lokahönd á síðuna hjá Vefhýsingu ehf., núverandi hýsingaraðila www.ffgir.is, sem gaf FFGÍR veglegan afslátt af allri vinnu. Einnig fengust styrkir hjá HSS og SpKef til að standa straum af rekstri síðunnar og á móti auglýsir FFGÍR þessi fyrirtæki á kynningarefni sínu, s.s. bréfsefni, heimasíðu og auglýsingum vegna viðburða á vegum FFGÍR. Von er á að hin nýja gerð heimasíðunnar verði virk í sumar. 
· Greinaskrif
Verkefnastjóri FFGÍR skrifaði nokkrar greinar í Víkurfréttir og Morgunblaðið til að vekja athygli á starfi FFGÍR: fréttatilkynningar í tengslum við umræðu og fræðslukvöld á þeirra vegum, áskoranir í tengslum við verkfall grunnskólakennara sem og hvatningu til foreldra um að gerast bekkjarfulltrúar. 
· Samstarfshópar FFGÍR og fulltrúum kennara og skólastjórnenda
Á fundi Fræðsluráðs 13.des. 2004 var eftirfarandi bókun gerð: 
5.mál: önnur mál: a) Sóley Birgisdóttir sagði frá ráðstefnu Norrænu ráðherranefndarinnar sem haldin var í Kaupmannahöfn þar sem fjallað var um foreldra sem auðlind í skólastarfi. Kynnti hún hugmynd FFGÍR um að skipaðir yrðu tveir átta manna samstarfshópar um nemendasamninga annars vegar og samstarf heimila og skóla hins vegar. Fræðsluráð styður eindregið framkomnar hugmyndir og hvetur til að FFGÍR óski formlega eftir fulltrúum í hópana frá grunnskólunum.

Í kjölfarið óskaði FFGÍR formlega eftir samstarfi við skólastjórnendur og kennara og myndaðir voru tveir átta manna hópar,  sem funduðu í fyrsta sinn í byrjun mars 2005. Í hópunum eru fjórir kennarar, einn úr hverjum grunnskóla, auk tveggja skólastjórnenda og tveggja fulltrúa foreldra sem tilnefndir voru af FFGÍR. 
· Annar hópurinn er að kynna sér nemendasamninga sem hafa verið notaðir við Barnaskólanna á Stokkseyri og Eyrarbakka og athuga möguleika á að innleiða slík vinnubrögð í grunnskóla Reykjanesbæjar. Líklega verður sótt um styrk vegna starfa nefndarmanna við þetta verkefni til Manngildissjóðs.
· Hinn hópurinn er að vinna að undirbúningi málþings þann 17. sept, og hefur átt fimm vinnufundi í þeim tilgangi, og hefur aftur störf í ágúst nk. Markmið málþings er að vera fyrsta skref í að stuðla að bættum samskiptum heimila og skóla í Reykjanesbæ, í þeim tilgangi að bæta skólastarf og námsárangur í Reykjanesbæ. FFGÍR stendur straum af kostnaði vegna vinnuframlags nefndarmanna í þessum undirbúningshópi, sem og málþinginu sjálfu, en mun einnig leita til annara styrktaraðila um stuðning vegna málþingsins.
· Ýmis önnur mál
· Hugsað um barn. 
ÓB ráðgjöf bauð FFGÍR til samstarfs um verkefnið Hugsað um barn, sem lýkur í lok maí í Reykjanesbæ, þar sem unglingar í 8.bekk hugsa um tölvustýrða dúkku yfir eina helgi. Markmið er að auka forvarnir gegn iðkun kynlífs of snemma, og snemmþungunum. FFGÍR samþykkti að styrkja verkefnið um kaup á myndarömmum fyrir viðurkenningarskírteini sem verða afhent í lok maí/byrjun júní.

· Á fundum FFGÍR eru reglulega ýmis mál til umræðu: 
· Námshópaverkefni Holtaskóla fyrir 10.bekk 2003-2004 var mjög árangursríkt, og hlaut m.a. Foreldraverðlaun Heimila og skóla vorið 2004. Önnur foreldrafélög í bænum vildu fylgja eftir fordæmi þeirra og taka upp þetta verkefni í samstarfi við skólana og foreldra barna í 10.bekk og var skýrsla þessa verkefnis kynnt fyrir stjórnarmönnum sem kynntu það fyrir foreldrum 10.bekkinga í nokkrum skólum.
· Bekkjarfulltrúar: Eitt af meginverkefnum stjórnar hvers foreldrafélags er að virkja bekkjarfulltrúa til starfa. Hvert foreldrafélag hélt fund með skipuðum bekkjarfulltrúum hvers skóla til að virkja þá til starfa, og forsvarsmenn foreldrafélaganna skiptust á ráðum og gagnlegum upplýsingum á fundum FFGÍR. 
· Samstarf vegna árshátíðar: Forsvarsmenn foreldrafélaga hafa notað þennan sameiginlega samstarfsvettvang til að undirbúa störf sín vegna árshátíðar grunnskólanemenda, t.d. vegna blómakaupa.

· Foreldrasamningar: Þar sem grunnskólaárið riðlaðist verulega vegna verkfallsins, og störf bekkjarfulltrúa hófust því seint, gekk erfiðlega að koma á samstarfi um foreldrasamninga að þessu sinni í flestum skólum. Þetta efni er þó sífellt á dagskrá FFGÍR og samtökin munu halda áfram að leitast við að finna bestu leiðina til að kynna og innleiða þessa samninga meðal foreldra. Þetta er tvímælalaust gagnlegt tæki í forvörnum meðal barna og unglinga þar sem þeir styrkja foreldra í hlutverki sínu, og efla samskipti og samtakamátt meðal þeirra. 

· Ýmislegt: Auk ofangreindra verkefna má nefna ýmis mál sem hafa komið til umræðu. Sem dæmi má nefna málefni Frístundaskóla og breytingar á þjónustu við foreldra og börn innan hans, skólaakstur milli Innri-og Ytri Njarðvíkur, foreldrakvöld KHÍ sem haldin voru reglulega í vetur og margt fleira.
· Foreldraverðlaun Heimilis og skóla. FFGÍR tilnefndi tvö verkefni til foreldraverðlauna Heimilis og skóla, verkefnin Lestrarmenning og SOS verkefnið og var Gylfi Jón Gylfason tilnefndur til verðlauna í flokknum ”Dugnaðarforkar”. Alls bars 41 tilnefning til verðlauna, þarf af 9 vegna verkefna í Reykjanesbæ og hlaut eitt verkefni úr Reykjanesbæ ”Hvatningarverðlaun” sem féllu í skaut Ölmu Vestmann, kennara og námsráðgjafa í Myllubakkaskóla fyrir verkefnin Sólbló, Merkisspjöld og Kennaraeplið.
· Á döfinni hjá FFGÍR:
· Allir noti hjálma og önnur öryggistæki
Í framhaldi af umræðu í apríl 2005 innan stjórnar FFGÍR um litla notkun barna og ungmenna í bænum á hjálmun og öryggistækjum, var myndaður starfshópur sem mun stýra verkefninu: ”Allir noti hjálma og önnur öryggistæki” á vorinu 2005. Hópurinn mun leitast eftir samstarfi við bæjaryfirvöld, lögreglu, skóla, foreldra, slysavarnarafélög, fjölmiðla o.fl. til að auka vitund fólks um mikilvægi þess að börn og unglingar séu ekki á hjólum, línuskautum o.fl. án hjálma eða annara öryggistækja.

· Kynfræðsla fyrir unglinga: 

Í kjölfar fundar FFGÍR með Fjölskyldu og félagsþjónustu Reykjanesbæjar, var ákveðið að stefna að kynfræðslu fyrir unglinga annað hvert ár, fyrir 9.og 10.bekk í samstarfi við ÍTR, líkt og gert var árið 2003-2004, og að því verði komið á haustið 2005. 
f.h. FFGÍR 

Sóley Birgisdóttir

